ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
օգոստոսի  2014 թվականի     N      -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008
ԹՎԱԿԱՆԻ ՀՈՒԼԻՍԻ 17-Ի N 866-Ն ՈՐՈՇՄԱՆ ՄԵՋ ԼՐԱՑՈՒՄ
 ԿԱՏԱՐԵԼՈՒ ՄԱՍԻՆ
------------------------------------------------------------------------------------------
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «բ» ենթակետը, Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2008 թվականի հուլիսի 17-ի «Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի աշխատակազմ» պետական կառավարչական հիմնարկ ստեղծելու, Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի կանոնադրությունը, աշխատակազմի կառուցվածքը, գույքի կազմն ու չափը հաստատելու մասին» N 866-Ն որոշման N 1 հավելվածի 9-րդ կետի 2-րդ ենթակետի «լիցենզավորումը» բառից հետո լրացնել  «միջուկային նյութերի, ռադիոակտիվ նյութերի, ռադիոակտիվ նյութեր պարունակող սարքերի  ներմուծման կամ արտահանման լիցենզիայի տրամադրման նախապատրաստական աշխատանքների իրականացումը եւ Հայաստանի Հանրապետության կառավարություն առաջարկություններ ներկայացնելը» բառերը:

2. Սույն որոշումն ուժի մեջ է պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«Հայաստանի Հանրապետության կառավարության 2008 թվականի հուլիսի 17-ի 
N 866-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման անհրաժեշտության

 Իրավական ակտի անհրաժեշտությունը (նպատակը) 

ՀՀ կառավարության 2014թ. մարտի 6-ի N 216-Ն որոշմամբ փոփոխություն է կատարվել ՀՀ կառավարության 2005 թվականի մարտի 24-ի N 346-Ն որոշման մեջ, որով միջուկային նյութերի ներմուծման կամ արտահանման լիցենզիա ստանալու համար ներկայացվող հայտը սահմանված կարգով ընթացք տալու եւ ՀՀ կառավարություն առաջարկություն ներկայացնելու համար լիազոր մարմին է ճանաչվել ՀՀ ԿԱ միջուկային անվտանգության կարգավորման պետական կոմիտեն (այսուհետ՝ կոմիտե):

ՀՀ կառավարության 2004թ. դեկտեմբերի 9-ի N 1790-Ն որոշման համաձայն, կոմիտեն  հանդիսանում է նաեւ ՀՀ կառավարության անունից տրվող ռադիոակտիվ նյութերի, ռադիոակտիվ նյութեր պարունակող սարքերի ներմուծման կամ արտահանման լիցենզիա տալու համար  լիազորված մարմին:

Կարգավորման հարաբերությունների ներկա վիճակը եւ առկա խնդիրները, ակնկալվող արդյունքը
Որոշման ընդունմամբ ՀՀ կառավարության վերոհիշյալ որոշումներով կոմիտեին տրված լիազորությունները կամրագրվեն նրա գործառույթները սահմանող հիմնական իրավական ակտում՝ կոմիտեի կանոնադրության մեջ:

ՏԵՂԵԿԱՆՔ N 1
«Հայաստանի Հանրապետության կառավարության 2008 թվականի հուլիսի 17-ի 
N 866-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման դեպքում պետական բյուջեում ծախսերի և եկամուտների էական ավելացումների կամ նվազեցումների մասին
Վերոհիշյալ որոշման նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

ՏԵՂԵԿԱՆՔ N 2
«Հայաստանի Հանրապետության կառավարության 2008 թվականի հուլիսի 17-ի 
N 866-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման  վերաբերյալ
Վերոհիշյալ որոշման ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:

Տեղեկանք
«Հայաստանի Հանրապետության կառավարության 2008 թվականի հուլիսի 17-ի N866-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի կապակցությամբ ՀՀ արդարադատության նախարարի, շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ արդարադատության նախարարություն

05.05.2014թ.
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որեւէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝նախագծի նախաբանում «11-րդ հոդվածի «բ» կետը» բառերն անհրաժեշտ է փոխարինել «11-րդ հոդվածի 1-ին կետի «բ» ենթակետը» բառերով՝ նկատի ունենալով «Պետական կառավարչական հիմնարկների մասին» ՀՀ օրենքի պահանջները:

7. Նախագիծն անհրաժեշտ է համապատասխանեցնել սույն եզրակացության 
6-րդ կետին:
	Առաջարկությունն ընդունվել է. Կատարվել է համապատասխան փոփոխություն



	ՀՀ ֆինանսների նախարարություն
28.04.2014թ.
	Դիտողություններ և առաջարկություններ չեն ունեցել:
	


